
MOLIYAVIY XIZMATLAR SAMARADORLIGINI 
BAHOLASHDA XALQARO TAJRIBA

Muyassarzoda Fayziyeva
Mustaqil izlanuvchi, i.f.f.d., (PhD)
fayzievamuyassar87@gmail.com
ORCID ID: 0000-0002-8019-6001

Annotatsiya: Raqamli texnologiyalar jamiyatning barcha a’zolari hayoti va faoliyatiga tez sur’atlarda kirib kelmoqda. 
Bugungi kunda deyarli barcha sohalarda raqamli jarayonlarga o‘tish faol amalga oshirilmoqda, bu jarayon ayniqsa moliya 
bozorida yaqqol namoyon bo‘lmoqda. Mazkur maqolada raqamli moliyaviy xizmatlar samaradorligini baholash bo‘yicha 
xorijiy tajribalar tahlil qilinadi.

Kalit soʻzlar: raqamli moliyaviy xizmatlar, samaradorlik, baholash, indeks.

Abstract: Digital technologies are rapidly penetrating all areas of society and human activity. Today, the transition to digital 
processes is being actively implemented in almost all sectors, which is particularly evident in the financial market. This 
article analyzes international experiences in assessing the effectiveness of digital financial services.

Key words: digital financial services, efficiency, assessment, index.

Аннотация: Цифровые технологии стремительно проникают во все сферы жизни и деятельности членов общества. 
В настоящее время переход к цифровым процессам активно осуществляется практически во всех отраслях, что 
особенно ярко проявляется на финансовом рынке. В данной статье анализируется зарубежный опыт оценки 
эффективности цифровых финансовых услуг.

Ключевые слова: цифровые финансовые услуги, эффективность, оценка, индекс.

K I R I S H
Jamiyatimizda raqamli iqtisodiyotning jadal rivojlanishi, huquqiy asoslarning mustahkamlanishi hamda 

texnologik infratuzilmaning shakllanishi natijasida moliyaviy tashkilotlar o‘zlarining an’anaviy faoliyat modellarini 
tez sur’atlarda raqamli formatga o‘tkazmoqda. Moliyaviy tizimda kechayotgan chuqur transformatsiya jarayonlari 
sharoitida raqamli moliyaviy xizmatlar samaradorligini baholash masalasi alohida dolzarblik kasb etmoqda.

Xalqaro raqamli integratsiya jarayonlari doirasida moliyaviy xizmatlarning zamonaviy raqamli shakllari — 
mobil to‘lov tizimlari, onlayn banking, fintex-platformalar hamda blokcheyn asosidagi to‘lov tizimlari — milliy 
iqtisodiyotning raqobatbardoshligini oshirishda muhim omil sifatida namoyon bo‘lmoqda.

Xalqaro raqamli moliyaviy xizmatlar samaradorligini baholashning bir qator zamonaviy yondashuvlari ishlab 
chiqilgan. Jumladan: Digital Financial Inclusion Index (DFII), Global Fintech Index (GFI), Financial Access 
Survey (FAS) hamda World Bank Global Findex va boshqalar.

Raqamli moliyaviy xizmatlar samaradorligini baholash jarayonida hisobga olinadigan omillar, indekslar va 
raqamli ko‘rsatkichlarning mavjudligi mamlakatlarda raqamli iqtisodiyot hamda elektron hukumatni rivojlantirishga 
qaratilgan davlat siyosatining ta’sir darajasi bilan chambarchas bog‘liqdir. Ushbu ta’sirni aniqlashda xalqaro 
miqyosda raqamli integratsiya darajasini baholovchi bir qator indekslardan foydalaniladi. Jumladan, Digital 
Economy and Society Index (DESI), Networked Readiness Index (NRI), Digital Adoption Index (DAI), Global 
Connectivity Index (GCI), Global Digitalization Index (GDI), E-Government Development Index (EGDI) hamda 
Global Innovation Index (GII) shular jumlasidandir.

Yuqorida nomlari keltirilgan xalqaro raqamli integratsiya darajasini baholovchi indekslarning tarkibiy 
qismlarini tashkil etuvchi sohalar, yo‘nalishlar va omillarni quyi bosqichlardan boshlab takomillashtirishga 
qaratilgan chora-tadbirlar natijasida raqamli moliyaviy xizmatlar sohasi ham tubdan rivojlanadi. Bu esa, o‘z 
navbatida, sohani baholash zaruratini ham yuzaga keltiradi.

Quyida raqamli moliyaviy xizmatlar samaradorligini baholashning bir nechta xalqaro va zamonaviy 
yondashuvlari keltirilgan:

1) Digital Financial Inclusion Index (DFII) — raqamli texnologiyalar orqali moliyaviy xizmatlarga kirish va 
ulardan foydalanish darajasini o‘lchaydigan ko‘rsatkich. Ushbu indeks rivojlanayotgan bozorlar va iqtisodiyotlarda 
(52 ta mamlakat, 2014 va 2017 yillar uchun) fintex va raqamli vositalar orqali moliyaviy inklyuziya darajasini 
kompleks tarzda baholaydi.

DFII indeksi quyidagi tarkibiy qismlardan iborat (1):
Kirish imkoniyati (access) — raqamli infratuzilmaga kirish imkoniyatini o‘lchaydi;
Foydalanish (usage) — raqamli moliyaviy xizmatlardan amaliy foydalanish darajasini o‘lchaydi.
2) Global Fintech Index (GFI) — dunyo bo‘yicha fintex kompaniyalari va ekotizimlarining birinchi real vaqt 

rejimidagi reytingi va indeksidir. 11 000 dan ortiq fintex kompaniyalar haqidagi maxsus ma’lumotlar bazasi 
hamda ekotizim hamkorlari tarmog‘i asosida tuzilgan ushbu indeks investorlar, innovatorlar va institutlarga 
fintex sohasining jahon miqyosidagi rivojlanish dinamikasini tushunishga yordam beradi (2).

GFI indeksi quyidagi uchta tarkibiy qismdan iborat (3):
Miqdor (quantity) — fintex ekotizimi va uni qo‘llab-quvvatlovchi tuzilmalarning hajmi: fintex kompaniyalar 

soni, markazlar, hamkorlik ofislari, akseleratorlar, global ta’sir ko‘rsatuvchilar va aholi soni (mamlakatlar uchun);
Sifat (quality) — faoliyat samaradorligi: fintex kompaniyalarining hajmi va o‘sishi (masalan, “unicorn”lar 

soni), investitsiyalar, tadbirlar, qiymat yaratish, xalqaro hamkorlik, veb-sayt reytingi;
Muhit (environment) — biznes yuritish qulayligi va tartibga solish muhiti: raqobat muhitini yaxshilashga 

qaratilgan chora-tadbirlar, startaplarga beriladigan imtiyozlar, internet senzura darajasi, to‘lov portallari, fintex 
kurslari mavjudligi.

3) Financial Access Survey (FAS) — bu ma’lumotlar to‘plami moliyaviy xizmatlardan foydalanish va 
ularga kirish bo‘yicha yillik statistik ma’lumotlarni o‘z ichiga oladi. Tanlab olingan ma’lumotlar jins (erkak va 
ayol), moliyaviy xizmat ko‘rsatuvchi tashkilot turi (masalan, tijorat banklari, kredit uyushmalari va mikromoliya 
muassasalari) hamda mijoz turi (uy xo‘jaliklari, kichik va o‘rta biznes subyektlari — SME) kesimida ajratib 
ko‘rsatilgan [4].

FAS ko‘rsatkichlari yalpi ichki mahsulot (YAIM), yer maydoni yoki kattalar aholisi soniga nisbatan ulush 
sifatida ifodalanadi. Bu esa turli iqtisodiyotlarni o‘zaro taqqoslash imkonini beradi. FAS ma’lumotlarini taqdim 
etish ixtiyoriy hisoblanadi [5]. “Xalqaro Valyuta Jamg‘armasi (IMF)”ning Financial Access Survey (FAS) 
ma’lumotlar bazasi jismoniy shaxslar va korxonalar tomonidan asosiy moliyaviy xizmatlardan foydalanish 
hamda ularga kirish darajasi haqida ma’lumot beradi [6].

4) World Bank Global Findex — bu dunyoda moliyaviy inklyuziya (moliya xizmatlaridan foydalanish 
imkoniyati) bo‘yicha yagona talab tomoniga asoslangan so‘rov bo‘lib, kattalarning moliyaviy xizmatlardan 
qanday foydalanishini o‘rganishga doir yetakchi manba hisoblanadi. 2011-yilda ishga tushirilganidan buyon 
Global Findex ma’lumotlar bazasi turli mamlakatlarda moliyaviy inklyuziya, raqamli to‘lovlar, jamg‘arish va qarz 
olish xatti-harakatlari bo‘yicha muhim tahliliy ma’lumotlarni taqdim etib kelmoqda.

Mazkur ma’lumotlar bazasi raqamli moliyaviy xizmatlarning kengayishi hamda hisob (akkaunt) egaligida 
mavjud gender tafovutlari kabi asosiy tendensiyalarni yoritib beradi [7].

World Bank Global Findex so‘rovnomasi quyidagi tarkibiy qismlardan iborat [8]:
Moliyaviy kirish va raqamli asoslar (financial access and digital foundations);
Jamg‘arma va qarz xulq-atvori (savings and borrowing behavior);
Raqamli moliya va kunlik to‘lovlar (digital finance and everyday payments);
Pul o‘tkazmalari: xalqaro va mahalliy (remittances: international and domestic);
Moliyaviy xizmatlarga to‘siqlar (barriers to financial services).
Global Findex 2025 ma’lumotlariga ko‘ra, O‘zbekistondagi hisob egalari ulushi 60 % ni, raqamli to‘lovni 

amalga oshirish yoki qabul qilish darajasi 50 % ni, rasmiy tarzda jamg‘arma qilish darajasi 9 % ni, rasmiy tarzda 
qarz olish darajasi 12 % ni, mobil telefonga egalik darajasi 82 % ni hamda so‘nggi 3 oy ichida internetdan 
foydalanganlik darajasi 74 % ni tashkil etgan (1-jadval).

1-jadval. Global Findex indeksidagi O‘zbekiston Respublikasining moliyaviy hisob va mobil telefon egaligi hamda 
ulardan foydalanish boyicha 2025-yildagi natijalari

Hisob 
egalari

Raqamli to‘lovni 
amalga oshirish yoki 

qabul qilish

Rasmiy tarzda 
jamg‘arma qilish

Rasmiy 
tarzda qarz 

olish

Mobil 
telefonga 

egalik

So‘nggi 3 oy 
ichida internetdan 

foydalanganlik

60 50 9 12 82 74

Manba: [9]

X U L O S A
Raqamli moliyaviy xizmatlarni xalqaro usullar yordamida baholash natijasida mamlakatlarning raqamli 

infratuzilmaga kirish darajasi, raqamli moliyaviy xizmatlardan amaliy foydalanish ko‘rsatkichi, fintex ekotizimi 
rivojlanish holati, fintex kompaniyalari faoliyatining samaradorligi, biznes yuritish qulayligi, moliyaviy xizmat 
ko‘rsatuvchi tashkilotlar faoliyati va ularning mijozlari, moliyaviy inklyuziya, raqamli to‘lovlar, jamg‘arma va qarz 
olish xatti-harakatlari baholanadi.

Bunday baholashlar natijasida raqamli moliyaviy xizmatlarning barqaror, xavfsiz va samarali rivojlanishini 
ta’minlash imkoniyati yaratiladi.

